
Թիվ  17/539 հրամանի
ԿԱՐԳ
ՄԱՐՏԱԿԱՆ ՀԵՐԹԱՓՈԽՈՒՄ ԸՆԴԳՐԿՎԱԾ ՏՐԱՆՍՊՈՐՏԱՅԻՆ ՄԻՋՈՑՆԵՐԻ ԴԵՊՔԻ ՎԱՅՐ ՄԵԿՆԵԼՈՒ
I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով կարգավորվում են Հայաստանի Հանրապետության (այսուհետ՝ ՀՀ) արտակարգ իրավիճակների նախարարության (այսուհետ՝ ԱԻՆ)  փրկարար ծառայության (այսուհետ՝ ՓԾ) ստորաբաժանումների մարտական հերթափոխում ընդգրկված տրանսպորտային միջոցների դեպքի վայր մեկնելու ընթացակարգը:
2. Սույն կարգի պահանջները տարածվում են ՀՀ ԱԻ նախարարի հրամանով սահմանված մարտական հերթապահության մեջ ներգրավված ստորաբաժանումների վրա։
3. Սույն կարգում կիրառվող հիմնական հասկացությունները`
1) տրանսպորտային միջոց` անձնակազմ, գույք և սարքավորում  փոխադրելու համար նախատեսված միջոցներ.
2) մարտական հերթափոխ` ըստ սահմանված հերթականության անընդհատ շուրջօրյա ծառայություն իրականացնող անձնակազմ:
II.ՄԱՐՏԱԿԱՆ ՀԵՐԹԱՓՈԽՈՒՄ ԸՆԴԳՐԿՎԱԾ ՏՐԱՆՍՊՈՐՏԱՅԻՆ ՄԻՋՈՑՆԵՐԻ ԴԵՊՔԻ ՎԱՅՐ ՄԵԿՆՈՒՄԸ

4. ՀՀ ԱԻՆ ՓԾ ստորաբաժանումների մարտական հերթափոխում գտնվող տրանսպորտային միջոցները, տեխնիկան, գույքն ու սարքավորումները պետք լինեն սարքին վիճակում: 

5. Հերթապահության ընթացքում անսարքություններ հայտնաբերելու դեպքում մարտական հերթափոխի կողմից անհապաղ միջոցներ են ձեռնարկվում դրանց փոխարինման և վերանորոգման ուղղությամբ: 
6. Անսարք տրանսպորտային միջոցը, որը հնարավոր չէ վերանորոգել հերթափոխի անձնակազմի  ուժերով, հանվում է մարտական հաշվարկից, և այդ մասին տեղեկացվում է ՀՀ ԱԻՆ ՓԾ թիկունքի և նյութատեխնիկական ապահովման վարչությունը (այսուհետ` ԹՆԱՎ) և ճգնաժամային կառավարման կենտրոնը (այսուհետ` ՃԿԿ):
7. Ավտոկայանատեղում կամ դրսում տրանսպորտային միջոցներ նստելու կարգը որոշում է ստորաբաժանման ղեկավարը, հաշվի առնելով անվտանգության ապահովման պայմանները և տեղի աոանձնահատկությունները:

8. Տրանսպորտային միջոցի ավտոկայանատեղից դուրս նստելու դեպքում անձնակազմին հրապարակ դուրս գալ թույլատրվում է միայն տրանսպորտային միջոցի դուրս գալուց հետո: Նստեցումը համարվում է ավարտված միայն այն ժամանակ, երբ անձնակազմը տրանսպորտային միջոցի մեջ գրավել է տեղերը և փակված են խցիկի դռները: Մինչև տրանսպորտային միջոցի մեջ անձնակազմի նստելը, դեպքի վայր մեկնելու հրաման տալն արգելվում է:

9. Տրանսպորտային միջոցի մեջ արգելվում է ծխել, գլուխը պատուհանից դուրս հանել, ընթացքի ժամանակ դռները բացել:

10.  Տրանսպորտային միջոցի անվտանգ երթևեկության համար պատասխանա-տվություն է կրում վարորդը: 
11. Դեպքի վայր մեկնելու ընթացքում վարորդը պարտավոր է`

1) շարժվել այնպիսի արագությամբ, որպեսզի ապահովեն առաջադրանքի ժամանակին կատարումը, սակայն վտանգավոր չլինեն շրջապատի համար.

2) շարունակել ընթացքը լուսացույցի ցանկացած ազդանշանի դեպքում կիրառելով ձայնային և լուսային ազդանշանները, երբ գնահատված է իրավիճակը և պահպանվել է երթևեկության անվտանգությունը. 
3) դեպքի վայրից մշտական տեղակայման վայր վերադառնալիս խստորեն հետևել ճանապարհային երթևեկության կանոններին, չօգտագործել նաև հատուկ ձայնային ազդանշանը.
4) վարորդը պարտավոր է հետևել գործող ճանապարհային երթևեկության կանոններին:
12. Դեպքի վայրեր մեկնելու ճանապարհին ստորաբաժանման ավագ պետը պարտավոր է պարբերաբար կապ պահպանել ՀՀ ԱԻՆ ՓԾ ՃԿԱԿ կամ ՀՀ ԱԻՆ ՓԾ մարզային փրկարարական վարչության այսուհետ` ՄՓՎ ճգնաժամային կառավարման կենտրոնի այսուհետ` ՃԿԿ  հետ:
13. Մեկնելու ճանապարհին դեպք չլինելու մասին տեղեկություն ստանալիս,  ստորաբաժանումը պարտավոր է ներկայանալ դեպքի վայր, բացառությամբ՝  ավագ պետի վերադառնալու մասին կարգադրության:
14. Դեպքի վայրեր մեկնելու ճանապարհին հարկադիր կանգառելու բոլոր դեպքերի մասին, ստորաբաժանման  ավագ պետը պարտավոր է անմիջապես հաղորդել ՀՀ ԱԻՆ ՓԾ ՃԿԱԿ ՄՓՎ ՃԿԿ:
III.ԴԵՊՔԵՐԻ ՊԱՏԱՀԱՐՆԵՐԻ ԴԵՊՔՈՒՄ ԱՆՁՆԱԿԱԶՄԻ ՀԱՎԱՔԻ ԵՎ ՏՐԱՆՍՊՈՐՏԱՅԻՆ ՄԻՋՈՑՆԵՐԻ ՄԵԿՆՄԱՆ ՑՈՒՑԱՆԻՇՆԵՐԻ ՀԱՇՎԱՐԿԸ
15. Դեպքի մեկնման համար անձնակազմի հավաքի և տրանսպորտային միջոցի ելքի համար տրվում է մինչև 1 րոպե ժամանակ: Առանձին դեպքերում տրանսպորտային միջոցի կառուցվածքային առանձնահատկություններից կախված, ինչպես նաև դեպքի վայրի հետ կապված այլ հանգամանքներից ելնելով, ելքի ժամանակը կարող է տևել մինչև 4 րոպե:
16. Դեպքի, պատահարի վայր մեկնելու ժամանակը հաշվարկվում է հետևյալ բանաձևով` 

Tմեկնում = (L ·60) / Vմ
Tմեկնում –դեպքի, պատահարի վայր մեկնելու ժամանակը` րոպե

L – ստորաբաժանումից մինչև դեպքի, պատահարի վայր եղած հեռավորությունը, կմ
Vմ – տրանսպորտային միջոցի միջին արագությունը, կմ/ժ 
Տրանսպորտային միջոցի միջին արագությունը լայն, ասֆալտապատ ճանապարհներին անհրաժեշտ է ընդունել 45 կմ/ժամ, իսկ բարդ տեղանքներով ճանապարհներին` 25 կմ/ժամ:
